
Digriet Nru 2019-1186 tal-15 ta’ Novembru 2019 dwar il-wiri tar-rata ta’ assorbiment speċifiku tat-tagħmir tar-radju

NOR: SSAP1834791D


ELI:https://www.legifrance.gouv.fr/eli/decret/2019/11/15/SSAP1834791D/jo/texte
Alias: https://www.legifrance.gouv.fr/eli/decret/2019/11/15/2019-1186/jo/texte




Pubbliku kkonċernat: il-manifatturi, l-importaturi, id-distributuri ta’ tagħmir tar-radju.

Suġġett: Informazzjoni lill-konsumatur dwar il-valur tar-Rata ta’ Assorbiment Speċifiku (DAS) tat-tagħmir tar-radju li huwa soġġett għal obbligu tal-kejl (mowbajls, tablets, ġugarelli kkontrollati mill-bogħod…).

Dħul fis-seħħ: id-Digriet jidħol fis-seħħ fl-1 ta’ Lulju 2020.

Nota: l-Artikolu 4 tal-Liġi Nru 2015-136 tad-9 ta’ Frar 2015 dwar ir-reżistenza, it-trasparenza, l-informazzjoni u l-konsultazzjoni dwar l-esponiment għar-raġġi elettromanjetiċi emenda l-Artikolu 184 tal-Liġi Nru 2010-788 tat-12 ta’ Lulju 2010 li jistabbilixxi impenn nazzjonali għall-ambjent sabiex jiġi estiż l-obbligu ta’ wiri tar-rata ta’ assorbiment speċifiku applikabbli għall-apparati tal-mowbajls biss għat-tagħmir tar-radju li huwa soġġett għal obbligu tal-kejl. Id-digriet applikat fuq il-bażi tal-Artikolu L. 412-1 tal-Kodiċ tal-Konsum d-dispożizzjonijiet regolamentari mad-dispożizzjonijiet leġiżlattivi msemmija qabel sabiex japplikaw għat-tagħmir tar-radju kollu soġġett għal obbligu tal-kejl.

Referenzi: id-Digriet jista’ jiġi kkonsultat fuq is-sit Légifrance (https://www.legifrance.gouv.fr).


Il-Prim Ministru,

Skont ir-rapport tal-Ministru għas-Solidarjetà u s-Saħħa,

Wara li kkunsidra d-Direttiva (UE) 2014/53 tal-Parlament Ewropew u tal-Kunsill tas-16 ta' April 2014 dwar l-armonizzazzoni tal-liġijiet tal-Istati Membri marbuta mat-tqegħid fis-suq ta’ tagħmir tar-radju u li tħassar id-Direttiva 1999/5/KE, partikolarment l-Artikolu 7 tagħha;

Wara li kkunsidra d-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li tistabbilixxi proċedura għall-għoti ta’ informazzjoni fil-qasam tal-istandards u tar-Regolamenti Tekniċi u r-regoli dwar is-servizzi tas-Soċjetà tal-Informatika;

Wara li kkunsidra l-Kodiċi tal-Konsum, partikolarment l-Artikolu L 412-1 tiegħu;

Wara li kkunsidra l-Kodiċi tal-Posta u tal-Komunikazzjonijiet Elettroniċi, partikolarment l-Artikoli L. 32, L. 36-5, R. 9 u R. 20-11 tiegħu;

Wara li kkunsidra l-Liġi Nru 2010-788 tat-12 ta’ Lulju 2010 kif emendata li tistabbilixxi impenn nazzjonali għall-ambjent, partikolarment fl-Artikolu 184 tagħha;

Wara li kkunsidra d-Digriet Nru 2010-1207 tat-12 ta’ Ottubru 2010 dwar il-wiri tar-rata ta’ assorbiment speċifiku tat-tagħmir terminali tar-radju;

Wara li kkunsidra n-Notifika Nru 2018/0086/F mibgħuta lill-Kummissjoni Ewropea f’konformità mad-Direttiva (UE) 2015/1535;

Wara li kkunsidra l-osservazzjonijiet magħmula fil-konsultazzjoni pubblika mwettqa mis-16 ta’ April sat-13 ta’ Mejju 2018, f’konformità mal-Artikolu L. 123-19 tal-Kodiċi tal-Ambjent;

Wara li kkunsidra l-opinjoni Nru 2019-0964 tal-Awtorità Regolatorja tal-Komunikazzjonijiet Elettroniċi u tal-Posta tal-4 ta’ Lulju 2019;

Wara li kkonsulta l-Kunsill tal-Istat (it-taqsima soċjali),

Jordna:


Artikolu 1


Fit-titolu tad-Digriet tat-12 ta’ Ottubru 2010 imsemmi hawn fuq, il-kelma: “terminali” għandha titħassar.

Artikolu 2


Fl-Artikolu 1 tad-Digriet tat-12 ta’Ottubru 2012, il-kliem: “it-tagħmir terminali tar-radju msemmi f'10°u 11° tal-Artikolu 32 ta’ dan il-Kodiċi” għandhom jiġu sostitwiti mill-kliem: “it-tagħmir tar-radju, li l-qawwa ta’ emissjoni tiegħu hija iktar minn 20 mW u li huwa raġonevolment prevedibbli li jintuża f’distanza ta’ mhux iżjed minn 20 cm mir-ras jew minn parti oħra tal-ġisem tal-bniedem,”. 

Artikolu 3


Dan id-Digriet jidħol fis-seħħ fl-1 ta’ Lulju 2020. 

Artikolu 4


Il-Ministru għas-Solidarjetà u s-Saħħa u l-Ministru għall-Ekonomija u l-Finanzi huma responsabbli, kull wieħed skont il-kariga tiegħu, għat-twettiq ta’ dan id-Digriet, li se jiġi ppubblikat fil-Ġurnal Uffiċjali tar-Repubblika Franċiża.


Magħmul fil-15 ta’ Novembru 2019.

Edouard Philippe
Għall-Prim Ministru: 

Il-Ministru għas-Solidarjetà u s-Saħħa,
Agnès Buzyn

Il-Ministru għall-Ekonomija u l-Finanzi,
Bruno Le Maire



